
壬午〈天順六年〉

正月虜酋毛里孩何羅出猛可與孛來相仇殺而立脱思

爲可汗虜中言脫思故小王子從兄也於是毛里孩阿羅

出孛羅忽三酋始入河套爭水草不相能以故不深入爲

寇時遣人貢馬

二月復設提學憲臣

三月陝西管糧布政司參議尹旻奏賊退河開軍馬衆大

人民供輸困極請乞罷兵而議者懼有後警難之李賢上

言兵出在外可暫不可久暫則爲壯久則爲老且韃賊在

邊安能保其不來侵犯若慮其復來不可退兵更無休息

之時今陝西人民疲困已極若不趂河開之時暫退軍馬

寬其供給人民愈加逃竄粮草旣缺大軍亦難駐劄況今

年不得耕種明年愈乏粮草寧可暫去暫來不可久留在

彼庶使民得乘時耕種日後或再用兵不致悮事此時莫

若令彼處官軍且耕且種調去軍馬俱令囘還只留文武

官各一員提督彼處城堡軍馬庶爲允當　上命廷議從

之○調知鎮江府林鶚知蘇州府時蘇學廟像歲久多剝

落者或欲因其舊而加以修飭鶚奮然曰塑像非旨我

太祖于太學易以木主百年夷俗乃革彼未壞猶當毀之

幸遇其壞易以木主有何不可或以毀聖賢像爲疑鶚云

--

此土泥耳豈聖賢耶孔子生於佛敎未入中國之前烏識

所謂泥像哉況古人席地而坐政不如此也于是幷易從

祀諸賢皆爲木主

　〈丘濬曰塑像之設中國無之自佛敎入中國始有也三代以前祀神皆有主無所謂像設也不如祀吾孔聖何〉

　〈時而始爲像嗚呼姚燧比例敢有造泥人銅人者門誅則泥人固非中土祀聖人法也後世莫覺其非亦徇異〉

　〈敎而爲之郡異縣殊長短把瘠不一其狀甚非神而明之無聲無𦤀之道也竊觀　聖祖詔毀郡邑城隍塑像〉

　〈用其士泥壁以繪雲山載在令甲遵　聖祖之制以革千古之夷敎豈非萬世儒道之幸欵〉

四月朔奉天門奏事畢　上起召禮部尙書石瑁𤦛疾出

班趨走欲上右階鴻臚寺官呼止方轉囘御道跪承旨授

勑選妃朝罷　上召李賢曰石瑁動止失措如何爲禮部

尙書賢曰宜令其自退庶全大臣之義因薦户部侍郎張

睿代之賢卽報瑁疏乞致仕　上見瑁疏不忍其去曰珸

爲人篤實豈可因此小失而退命太監牛玉勑吏書王翺

與賢議留之陞張睿爲户部尙書仍管糧儲

八月內閣學士呂原以憂制去位未幾卒贈禮部侍郎謚

文懿

　〈原字逢原秀水人天性純孝貌容端偉少好讀書博洽能出入經史父景州學官殁不能歸喪權厝景州時時〉

　〈哭墓側景人爲之流涕已而奉母南歸家窘甚力學志不衰知府黃𢡟閱其文奇之召見衣破甚試之學業文〉

　〈詞理皆勝問之經書輙能默誦懋益驚異與之新衣不受又以葺理黌舍餘材授之又不受太守大奇呂生當〉

　〈是時太守得輙補學諸生𢡟遣公入學是秋發解浙江明年進士第二人翰林時正統七年也旣而充請讀官〉

